
NAUSTAHVERFI 
RAMMASKIPULAG 
 
 

 
1. INNGANGUR 
 

Vorið 1997 var haldin hugmyndasamkeppni um heildarskipulag Naustahverfis á 

Akureyri. Í ársbyrjun 1998 hófst vinna við gerð rammaskipulags Naustahverfis, 

en það er útfærsla á tillögu þeirri, sem valin var til verðlauna í samkeppninni. 

Tillagan sem hér er kynnt er niðurstaða þessarrar vinnu. 

 

Naustahverfi er rammað inn af svipmiklu landslagi. Svæðið nær frá suðurenda 

bæjarins að Kjarnaskógi. Það er u.þ .b. 185 ha að flatarmáli og hæð þess er á milli 

50m og 100m yfir sjávarmáli. Skipulagssvæðið sjálft er allslétt, aflíðandi til 

austurs og er reitað af vegum, girðingum, skurðum og trjábeltum í tún og 

beitarhólf. Á svæðinu eru nokkrar byggingar sem tilheyra bújörðum. Aðkoma í 

hverfið verður um Mjólkursamlagsveg úr norðri og um safngötu frá 

Drottningarbraut úr suðri. 

 

 

1.1  Hlutverk rammaskipulags 
Rammaskipulag skýrir skipulagssjónarmið og stuðlar að því að þau gangi eftir í 

deiliskipulagi og uppbyggingu Naustahverfis. Hlutverk rammaskipulags 

Naustahverfis er tvíþætt:  

• Skipulagsforsendur fyrir deiliskipulag. 

• Kynning skipulagsins og markmiða þess fyrir hönnuðum, húsbyggjendum og 

öðrum bæjarbúum. 

 

 

 

 

 

 

 

 

 

 

 

 

SVÆÐISSKIPULAG 
 
 
 
 

AÐALSKIPULAG 
 

 
RAMMASKIPULAG 

 
DEILISKIPULAG 

 

Mynd 1, skýringarmynd 

 

 

Rammaskipulag er ekki hluti af lögformlegu skipulagi. það er tæki til að stýra 

deiliskipulagi. Þegar stórt svæði er lagt til skipulags er nauðsynlegt að sjá allt 

svæðið fyrir í heild áður en hafist er handa með deiliskipulag.  

 

Rammaskipulagi er ætlað að vísa veginn að settu marki. 

Nauðsynlegt er að ráðandi sjónarmið sem hér eru sett fram séu ljós 

deiliskipuleggjendum, hönnuðum bygginga og annarra mannvirkja og 

húsbyggjendum. Einnig er áhugi almennings fyrir manngerðu umhverfi sínu og 

skilningur á mikilvægi hvers nýs húss í bæjarmynd hverfisins forsenda þess að 

markmið um gott bæjarumhverfi náist. 

1.2  Markmið 
Í greinargerð með Aðalskipulagi Akureyrar 1998 – 2018, 3.útgáfu: Hönnun 

hverfa og umhverfisfrágangur, bls. 21, eru sett fram almenn skipulagsmarkmið:  

 

„ Íbúðahverfi bæjarins skulu henta sem best öllum aldurs- og 
þjóðfélagshópum hvað varðar húsnæði, öryggi, útivist, samgöngur og 
aðgengi að þjónustu. Við útfærslu nýrra hverfa verði lögð áhersla á vel 
skilgreind bæjarrými, skýra heildarmynd og umhverfissjónarmið.  Frágangur 
alls umhverfis í bænum verði sem vandaðastur”. 
 

Í samræmi við þetta er höfuðmarkmið með nýju skipulagi í Naustahverfi að 

skapa nýtt hverfi í framhaldi af núverandi byggð, þar sem gott er að búa, starfa 

og fara um. Viðfangsefni skipulagsins eru fjölbreytt, þægileg, falleg og skýr 

bæjarrými sem mynda eiga gott búsetuumhverfi. Slíkt má sjá í eldri hverfum, en 

skýrleiki og umhverfisgæði þeirra er hafður að leiðarljósi. Enda þótt litið sé til 

eldra skipulags er ljóst að aukin bílaumferð í nútíma samfélagi kallar á nýjar 

lausnir.  

Mikilvægt er að Naustahverfi verði ekki einangrað úthverfi, heldur vaxi í eðlilegu 

framhaldi af núverandi byggð Akureyrar. 

 

 

 

 

Mynd 2, 1927, Ærøskøbing, Danmörku, dæmi um skýr bæjarrými.  

 

 

 

1.3 Skipulagsáherslur og stutt lýsing 
 

Í rammaskipulagi Naustahverfis er hefðbundna bæjarrýmið  
fært til  nútíma aðstæðna. 
 
Taka má helstu áherslur og sjónarmið í rammaskipulagi Naustahverfis saman í 

eftirfarandi atriði: 

 
• Bæjarrýmið í öndvegi. 
• Skýr heildarmynd, jafnt á uppbyggingarskeiði  

sem í fullbyggðu hverfi. 
• Umhverfissjónarmið í hávegum. 
 

Skipulagsáherslur Naustahverfis eru frábrugðnar þeim sem tíðkast hafa 

undanfarin ár, að því leyti að vikið er frá hreinni aðgreiningu íbúða frá verslunar- 

og þjónustusvæði og flokkun gatnakerfis. Settar eru fram hugmyndir um 

endurnýjun bæjarrýmisins, þar sem blöndun íbúðar- og þjónustuhúsnæðis og 

grunneiningarnar, götur og torg móta umgjörð mannlífs. Ennfremur eru sýndar 

nýjar lausnir í umferðarmálum, sem byggja á sampili flokkaðs gatnakerfis og 

eldri hugmynda um gatnanet.  

 

Naustaverfi mun byggjast upp á löngu tímabili. Því er nauðsynlegt að 

rammaskipulagið feli í sér skýra og einfalda heildarhugmynd að uppbyggingu, 

sem rúmað getur breytileg skipulagssjónarmið næstu áratuga. Hugmyndin sem 

sett er fram byggir á skiptingu hverfisins í sjálfstæða reiti, sem tengjast 

sameiginlegri meginæð. Reitirnir gefa kost á markvissri stýringu á vexti 

hverfisins og gefa byggðinni einkennandi yfirbragð, allt frá upphafi til fullbyggðs 

hverfis. 

 

Rammaskipulag Naustahverfis byggir á lestri í landið og túlkun á staðháttum, 

þ.e.a.s. landslagi, búsetumynstri og kennileitum. Til þess að reisa megi byggð, 

sem er í samhljómi við umhverfi sitt og myndi eðlilegt framhald af núverandi 

byggð er þetta grundvallaratriði. Í tillögunni er einkennum svæðisins viðhaldið 

og þau styrkt. Þar má nefna landslag og gróðurfar, svo sem gil og trjábelti. 

Kappkostað skal að fella fyrirhugaða byggð vel að landi.   

2. BYGGÐ 
Sjá kort R1 rammaskipulag, bls. 19. og S1 Yfirlitsmynd, bls. 24. 

2.1  Uppbygging hverfisins 
Hverfið mun byggjast upp í afmörkuðum reitum, sem kallast hér byggðarreitir. 
Hver byggðarreitur skal deiliskipulagður sem heild og þess skal jafnan gætt að 

markmiðum rammaskipulags sé fylgt eftir við útfærslu hvers reits. Hnýta skal 

innra gatna- og stígakerfi hvers nýs byggðarreits við þá sem næst liggja. Lífæð 

hverfisins og þungamiðja, bæjargatan mun liggja að stórum hluta eftir 

núverandi vegi, Kjarnavegi og þræða sig í gegnum byggðarreitina frá norðri til 

suðurs. Vexti hverfisins má þannig líkja við forna uppbyggingu bæja, sem 

byggðust út frá einni götu og mynduðu samstæða heild á hverjum tíma. 

Þörf á verslunar-, þjónustu- og stofnanarými vex í takt við uppbyggingu 

hverfisins. Í skipulaginu er gert ráð fyrir hverfisþjónustu innan um 

íbúðarhúsnæði, svo hún megi byggjast jafnt og þétt upp, samhliða íbúðarbyggð. 
Reitafyrirkomulagið gefur kost á markvissri uppbyggingu hverfisins með 

fyrirfram ákveðinni áfangaskiptingu. Blandaðri byggð er ætlað að tryggja gott 

jafnvægi milli íbúða og þjónustu hvers áfanga. Þessi meginatriði stuðla að 

hagkvæmni gatnagerðar og uppbyggingar stofnana og tryggja að Naustahverfi 

myndi heildstæða byggð á hverjum tíma. 

 

 

Mynd 3, möguleg þróun Naustahverfis. 

 
 

2.2 Yfirbragð byggðar 
 

Byggð reitanna skiptist í þrjá flokka: 

 

• Byggð við bæjargötuna 
• Norðurjaðrar 
• Byggð innan reita 
 

 

Innan byggðarreitanna gefst kostur á margbreytilegri íbúðarbyggð. Reitirnir 

afmarkast til norðurs með skjólmyndandi, samstæðum og reglubundnum 

húsaröðum, norðurjöðrum. Sá hluti reitanna sem snýr að bæjargötunni, byggð 
við bæjargötuna, afmarkar rými hennar og lýtur lögmálum hennar. Svæðin milli 

byggðarreitanna nýtast sem leikvellir og gróðursvæði.  

Reitafyrirkomulagið gefur möguleika á fjölbreyttri deiliskipulagsútfærslu, sem 

getur endurspeglað þörf og tíðaranda hvers tíma uppbyggingarinnar, án þess að 

heildarsvipur hverfisins líði fyrir. 

Blöndun sérbýlis- og fjölbýlishúsa innan hvers reits er gerð að skilyrði svo 

tryggja megi jafnvægi í uppbyggingu hverfisins og eðlilega félagslega 

samsetningu. Hlutfall ólíkra húsagerða ákvarðast af bæjaryfirvöldum hverju 

sinni. 

 

Byggðareitirnir eru einkenndir með númerum frá 1 – 28.  Reitir nr. 25, 26, 27 og 

28 brekku- og skógarbyggð, eru frábrugðnir öðrum reitum, byggðin þar mun 

fyrst og fremst einkennast af náttúrlegu umhverfi og minni þéttleika og þar verða 

jaðrar ekki fastmótaðir á sama hátt og í öðrum reitum. 

 

Trjábelti þvert á hverfið frá austri til vesturs, verða eitt af aðaleinkennum 

hverfisins líkt og núverandi trjábelti við Naust II. Þau munu styrkja 

heildaryfibragð, mynda umgjörð um byggðina og sýna umfang Naustahverfis 

áður en það er fullbyggt. Plantað skal í trjábeltin áður en uppbygging hverfisins 

hefst svo framtíðarbyggðin fái fljótt gróðursælt yfirbragð. 

2.2.1  Lýsing á bæjargötunni 
Eftirfarandi lýsing er til þess hugsuð að varpa skýrara ljósi á skipulagshugmynd 

bæjargötunnar, eðli hennar og yfirbragð. Brugðið er upp mynd af henni til þess 

að gefa hugmynd um líf og bæjarbrag. Í því skyni er nefnd margvísleg starfsemi 

sem einungis ber að líta á sem dæmi.  

 
Bæjargatan er kjarni hverfisins og bindur það saman, akstursleiðin liggur á milli 

golfvallarins og Kjarnaskógar en megingönguleið kvíslast frá bæjargötunni í átt 

að Þórunnarstræti. Þægilegt er að ferðast eftir henni akandi, gangandi og 

hjólandi. Yfirbragð hennar er líflegt. Í göturýminu eru lítil leiksvæði og staðir þar 

sem hægt er að setjast niður og njóta mannlífsins. Byggðin er þéttust og helstu 

stofnunum og þjónustu er safnað þar saman. Þjónustan verði hluti af byggðinni, 

þjónusta á 1.hæð og íbúðir fyrir ofan. Hús við bæjargötuna hafa aðkomu frá 

henni um aðalinngang eða garðinngang. Útirýmin sem bæjargatan afmarkar og 

liggja að henni eru fjölbreytt að stærð og gerð. Þröngu og víðu göturými og 

torgum er markvisst raðað saman til þess að úr verði fjölbreytt samhengi. Hver 

hluti götunnar hefur sín einkenni eða kennileiti; form götunar, húsaröð, einstakt 

hús, trjágróður eða leiksvæði. 

 

Torg I afmarkast af verslunar- og íbúðarhúsum og grunnskóla. Á torginu miðju 

er leikskóli og er lóð hans umlukinn steinvegg. Skólastofnanirnar ásamt 

matvöruverslun og annari þjónustu t.d. bakaríi og blómabúð gera torgið líflegt 

allan daginn. Þaðan er göngu- og hjólaleið meðfram trjábelti niður á 

Þórunnarstræti, sem tengir hverfið við eldri bæjarhluta. Lækur rennur úr tjörn í 

opnum stokki niður í Búðargil (leysingavatn). Hús eru ein til þrjár hæðir. 

 

Torg II er stórt, afmarkað rými í beinu framhaldi af opnu svæði við Naust II. Þar 

eru verslanir, skrifstofur og íbúðir ásamt heilsugæslustöð, bókasafni og 

bíói/æskulýðsmiðstöð, sem yrði fjölnota, t.d. fyrir leiksýningar, tónleika og 

ráðstefnur. Einnig má hugsa sér matvöruverslun og sérvöruverslanir eins og 

bókabúð, áfengisútsölu, ísbúð og myndbandaleigu/söluturn. Ennfremur úti-

/inniveitingastað, hárgreiðslustofu, bankaútibú, póstútibú og skrifstofur 

(lögfræðingar, verkfræðingar, inn- og útflutningsfyrirtæki, tölvufyrirtæki, 

verðbréfa- og tryggingasalar). Hús eru ein til fjórar hæðir. 

 

Torg III er nálægt tjaldstæðinu að Hömrum. Það afmarkast af verslunum, 

grunnskóla, leikskóla og íbúðarhúsum. Á torginu stendur kirkja og  

 

 

 

 

safnaðarheimili og tré mynda lund. Þarna gæti komið stór matvöruverslun, 

apótek, lækna- og tannlæknastofur, líkamsræktarstöð, sjúkraþjálfun, fatahreinsun,  

skyndibitastaður, fiskbúð, skósmiður, fataverslun og bygginga- og 

járnvöruverslun. Þar má einnig hugsa sér þjónustustarfsemi eins og bíla- og 

dekkjaverkstæði, mengunarlausan smáiðnað t.d. raftækjaiðnað og listiðnað.  

 

Umferðarhraði í bæjargötunni er takmarkaður við 30 km/klst. og er hljóð- og 

loftmengun þannig haldið í lágmarki. Þetta gerir hana eftirsóknarverðari til 

búsetu og ákjósanlega leið fyrir gangandi og hjólandi. Hraðatakmarkanir og 

hljóðgildrur eru felldar að hönnun götunnar. Þetta er gert með beygjum, gróðri og  

mismunandi.  

 

Dæmi um göturými sjá skýringarmyndir S4 Götusnið-dæmi og S5, S6 og S7 
Ásýnd bæjargötu. 

 

 

 
Mynd 4, bæjargatan, torg I séð til suðurs. 

2.3  Byggðarákvæði 
Byggðarákvæði eru sett fram í eftirfarandi tveimur hlutum, Bæjarrými og 

Þéttleiki byggðar. Ákvæðunum er ætlað að fylgja eftir markmiðum um 

heildaryfirbragð Naustahverfis.  

2.4.  Bæjarrými 
Sjá kort R2 Bæjarrými, bls. 20, S2 Reitir-dæmi, bls. 25, og skýringamyndir S5 
- S7 Bæjarrými-dæmi, bls. 28-30. 

 

Afmarkaðir staðir innan skipulagsins, byggð við bæjargötuna og norðurjaðrar 

reita, eru afgerandi fyrir heildarmynd og bæjarrými hverfisins. Þar eru ákvæði 

um bindandi byggingarlínur/norðurjaðra, en frekari afmörkun og staðsetning 

bygginga er leiðbeinandi. Önnur ákvarðandi ákvæði eru húshæðir,  fjöldi 

bílastæða og aðkomur húsa. 

 

Byggðinni er skipt eftir því hversu fastmótuð hún er í rammaskipulaginu og er 

nánar lýst í eftirfarandi köflum: 

 

2.4.1 Byggð við bæjargötuna 
2.4.2 Norðurjaðrar 
2.4.3 Byggð innan reita 
2.4.4 Svæði fyrir ytri þjónustu 
 
 

2.4.1  Byggð við bæjargötuna 
Sjá skýringarmynd S2 Reitir-dæmi, bls. 25. 

Um Naustahverfi endilangt er bæjargatan fyrirhuguð og munu margbreytileg 

rými hennar og sjónarhorn einkennast af mismunandi stefnu og hæð aðlægra 

bygginga. Á korti R2 sést að byggð við bæjargötuna er að miklu leyti fastmótuð. 

Hún mótar umhverfi bæjargötunnar og er mikilvægt að markmiðum 

rammaskipulags um bæjarrými sé fylgt eftir í útfærslu.  

Byggð við bæjargötuna er annarsvegar táknuð með byggingarlínu og hinsvegar 

byggingarmassa. Byggingarlína eru föst og skal byggð fylgja henni í 

megindráttum. Byggingarmassi er leiðbeinandi og sýnir hvernig byggja má að 

byggingarlínu. Þar sem byggingarmassi er sýndur án byggingarlínu er afmörkun 

bygginga óbundin. Byggingalína án byggingarmassa táknar hinsvegar skýra 

afmörkun rýmis t.d. lóðarveggjar, múrs eða annars mannvirkis. 

 

 

 

Við bæjargötuna er gert ráð fyrir þéttri blandaðri byggð íbúða, þjónustu og 

stofnana. Gert er ráð fyrir að þjónusta geti verið á 1.hæð í íbúðarhúsum. húsum 

blandaðri Hlutfall milli verslunar/þjónustu og íbúðarbyggðar er ekki endanlega 

ákvarðað í ákvæðum þessum, heldur ræðst það af þörf og eftirspurn og verður 

stýrt af skipulagsyfirvöldum í takt við uppbyggingu, sjá nánar kafla 2.5 Þéttleiki 

byggðar. Í þessari þéttu byggð er mögulegt að leysa bílastæðaþörf að hluta með 

safnbílageymslum og forðast þannig neikvæð áhrif stórra bílastæða á vistgæði 

byggðar. 

Verslunar-/þjónustueiningum er beint á ákveðna staði við bæjargötuna, sjá kafla 

4. VERSLUN OG ÞJÓNUSTA. 

 

Bindandi ákvæði fyrir byggð við bæjargötuna: 

 
Húshæðir:   Sjá kort R2 Bæjarrými 

Afmörkun:   Sjá kort R2 Bæjarrými 

Bílastæði, íbúðir:   2 stæði fyrir hverja íbúð 

Bílastæði, atvinnuhúsnæði:  Skv. Aðalskipulagi Akureyrar 1998-2018 

Aðkoma:    Öll hús við bæjargötu skulu hafa aðal- eða  
     garðinngang frá bæjargötunni. 

 

 

 

2.4.2  Norðurjaðrar 
Sjá skýringarmynd S3 Norðurjaðar reita, bls. 26 

Í norðurjöðrum reita 1-24 skal gert ráð fyrir samstæðri rað-, par- eða 

fjölbýlishúsabyggð sem skýlir reitum fyrir norðanvindum. Þetta stuðlar að 

skjólgóðum og þægilegum garð- og göturýmum innan reita og samhengi í 

heildaryfirbragði hverfisins. 

Á korti R2 er byggð norðurjaðra sýnd með fastri byggingarlínu og skulu 

byggingar liggja upp að henni í megindráttum. Einstaka byggingarhlutar (svalir, 

tröppur, skyggni og fl.) mega liggja utan bygginarlínu. Til þess að norðurjaðarinn 

hafi tilætluð umhverfisleg áhrif, þarf húsaröðin að vera sem næst samfelld. Ef 

húsaröð er ekki samfelld skal hámarksfjarlægð húsgafls í lóðamörk vera 

samkvæmt skýringarmynd S3. 

Götumynd skal vera heilsteypt og skal forðast að sundra henni með bílastæðaröð 

á lóð beint framan við íbúðarhús. Samfelldar gangstéttir við íbúðagötur stuðla að 

þægilegu bæjarrými og umferðaröryggi. Þessum sjónarmiðum er nánar lýst í 

3.3.2 Bílastæði.  

Á skýringarmynd S3 eru sýnd mismunandi dæmi um fyrirkomulag bílastæða við 

norðurjaðra: 

 

• Dæmi A og B. Annað tveggja bílastæða sem tilheyra skulu hverri íbúð, er 

húsmegin við gangstétt, hitt er staðsett við húsagötu handan gangstéttar. 

• Dæmi C. Öllum bílastæðum er safnað handan gangstéttar. 

• Dæmi D. Bílastæði eru staðsett á sérstökum reitum með inn-/útakstri. (ath. að 

uppgefin fjarlægð milli húsa í þessu dæmi miðast aðeins við útfærslu með 

bílskúr). 

 

Ávallt skal gert ráð fyrir forgarði norðan við húsaröð norðurjaðars með breidd 

(þ.e.a.s. fjarlægð milli gangstéttar og húsaraðar) samkvæmt skýringarmynd S3. 

Áhersla er lögð á að halda forgörðum jafnbreiðum svo að húsaraðir verði 

samstæðar og gott samræmi og heildaryfirbragð náist. 

 

Bindandi ákvæði fyrir norðurjaðar: 

 
Húshæðir:   2 - 3 hæðir 

Afmörkun:   Sjá skýringarmynd S3 og kort R2 Bæjarrými 

Bílastæði:   2 stæði fyrir hverja íbúð  
Aðkoma:    Frá húsagötu að norðan 

 
 

 

2.4.3 Byggð innan reita 
Sjá skýringarmynd S2 Reitir-dæmi, bls. 25. 

Innan reita er gert ráð fyrir íbúðarbyggð margvíslegra húsagerða. Þar geta verið 

einbýlis-, par-, rað-, keðju- eða fjölbýlishús, svo eitthvað sé nefnt. 

Skipulagsyfirvöld geta fyrirskrifað ákveðið hlutfall sérbýlis/fjölbýlis fyrir hvern 

reit, en að öðru leyti er útfærsla deiliskipulags reita frjáls. Opnir skilmálar innan 

reita skulu nýttir til þess að þróa vandað íbúðarumhverfi og aðlaga að staðháttum 

og veðurfari svæðisins. Í þessu sambandi má t.d. nefna byggð og húsagerðir sem 

gefa skjól fyrir ríkjandi vindáttum. Hvatt er til gagnrýnnar hugsunar og 

nýsköpunar í deiliskipulagsútfærslum með áherslu á umhverfisþætti og 

bæjarmynd. 

Í reit 9 eru nú byggingar sem tilheyra bújörðum á svæðinu, Naustum III og IV. 

Laga skal deiliskipulag að þeim byggingum, sem standa eiga áfram.  

Aðalskólplögn hverfisins liggur að hluta til í gegnum byggðarreitina. Við 

deiliskipulag skal taka mið af henni og fylgja kvöðum sem hana varða. 

 

 

Í reitum 25, 26, 27 og  28, brekku- og skógarbyggð er lögð sérlega rík áhersla á  

góða aðlögun byggðar að landslagi og umhverfi og gróðursælt yfirbragð. Reitir 

25 og 26, skógarbyggð, njóta nálægðar við samfellt gróið umhverfi 

Stekkjarlækjar og Stekkjargils og útivistarsvæði Kjarnaskógar.  

 

Reitir 27 og 28 brekkubyggð, myndar ásamt núverandi skógræktarsvæði ásjónu 

Naustahverfis við brekkubrún. Mikilvægt er fyrir bæjarmynd Akureyrar að 

vandað verði til alls sem lýtur að mótun umhverfis þessa reits. Helstu einkenni 

eru mikill landhalli og útsýni til austurs. Hugað skal sérlega að húsagerðum sem 

hæfa hallandi landi og forðast skal fyllingar að húsum með jarðvegspúðum. 

 

Aðalfrárennslislögn hverfisins liggur að hluta til í gegnum byggðarreitina. Taka 

verður tillit til hennar og fylgja kvöðum sem hana vaðar. Sjá kort R1, bls. 19. 
 

Norðurhluti reits 27 er frátekinn fyrir mögulega gatnatengingu þvert yfir 

brekkuna á milli Mjólkursamlagsvegar og safngötu á brekkubrún. Ekki er hægt 

að skipuleggja  þennan hluta reitsins fyrr en tekin hefur verið ákvörðun um 

framkvæmdina. 

 

Bindandi ákvæði fyrir byggð innan reita: 

 
Húshæðir:   1 - 3 hæðir 

Afmörkun byggðar:  Sjá kort R2 Bæjarrými 

Bílastæði:   2 stæði fyrir hverja íbúð  
Aðkoma:    Ákvarðist í deiliskipulagi 

 

 

 

2.4.4  Svæði fyrir ytri þjónustu 

Við gatnamót Mjólkursamlagsvegar og safngötu á brekkubrún er reitur fyrir 

bensínstöð eða skylda starfsemi sem kallar á góð umferðartengsl. Mannvirkin 

verða áberandi við aðkomu hverfisins. Hér er lögð rík áhersla á góða aðlögun 

bygginga og annarra mannvirkja að landi. Leitast skal við að milda ásýnd stórra 

bílastæðaplana með notkun trjágróðurs. 

2.5  Þéttleiki byggðar 
Sjá kort R3 Þéttleiki byggðar, bls. 21 og töflu 1, Þéttleiki – yfirlit,  bls. 18. 

 

Í Naustahverfi fullbyggðu er gert ráð fyrir allt að um 2.800 íbúðum auk  7.500m² 

húsnæðis fyrir verslun, þjónustu og stofnanir. Skipulagssvæðið allt er um 185ha 

brúttó (að meðtöldum safngötum og opnum svæðum) samkvæmt því er um 15,1 

íbúð á hvern ha. 

Helstu þjónustu, verslun og stofnunum verður safnað að bæjargötu, þar sem gert 

er ráð fyrir blandaðri byggð íbúða og þjónustu. Byggð verður þéttust næst 

bæjargötunni. Þannig eru sköpuð heppileg skilyrði fyrir verslun og þjónustu og  

stefnt að góðri umferðardreifingu.  

 

2.5.1  Þéttleikatölur - skilgreining 
Þéttleikatölur eru gefnar upp sem byggingarmagn (íbúðafjöldi eða m² 

þjónustuhúsnæðis) á byggðarreit ásamt upplýsingum um stærð hvers reits eins og 

hann er sýndur á korti R3.  

Mögulegt er að teygja einstaka byggingar út fyrir byggðarreiti svo framarlega 

sem það rýrir ekki heildarsvip hverfisins og opin svæði. Reitir skv. korti R3 sýna 

ytri mörk byggingarsvæðis. 

Húsagötur, bílastæði og önnur svæði sem deiliskipulögð eru eru innan 

byggðarreita auk bygginga og lóða þeirra teljast til flatarmáls byggðarreita. 

Norðurjaðrar og byggð við bæjargötuna eru hlutar byggðarreita. Húsagötur að 

byggðarreitum (norðan norðurjaðra) og bæjargatan liggja utan reita.  

 

 

2.5.2  Þéttleikatölur – yfirlit 
Gengið er út frá eftirfarandi tölum og skiptingu skipulagssvæðisins: 

 

  1. Íbúðafjöldi:          1943-2829 íbúðir 

  2. Verslun/þjónusta:    7.500 m² húsnæðis 

  3. Grunnskólalóðir (2):        4,7 ha lands 

  4. Leikskólalóðir (5):        2,5 ha lands 

  5. Aðrar stofnanir:        3,5 ha lands 

  6. Opin svæði (hverfisv. o.fl.)     28,7 ha 

  7. Ytri þjónusta:        0,6 ha lands 

 

• 1. og 2. Íbúðarfjöldi og Verslun/þjónusta 

Í rammaskipulagi er magn verslunar- / þ jónustuhúsnæðis og þar með hlutfall 

þess og íbúðarhúsnæðis ekki endanlega ákveðið, heldur er í því fólgið 

svigrúm til aðlögunar að þörf í tímans rás.  

 

 

 

 

Af töflu 1, má lesa skiptingu íbúðarhúsnæðis (íbúðafjölda) og verslunar- / 

þ jónustuhúsnæðis (m² húsnæðis) innan einstakra reita. Tölurnar eru 

leiðbeinandi og miða að því að framfylgja markmiðum um þungamiðju 

verslunar og þjónustu við torg bæjargötunnar.  

Skipulagsyfirvöld geta breytt skiptingu milli íbúðafjölda og magns verslunar- 

og þjónustuhúsnæðis innan hvers reits. Við umreikninga milli íbúðarhúsnæðis 

og verslunar- / þ jónustuhúsnæðis skal miðað við að hverjir 125 m² verslunar- 

/ þ jónustuhúsnæðis jafngildi einni íbúð. Þegar einum reit er breytt verður líta 

á hverfið í heild, breyting á einum reit hefur áhrif á næstu reiti. 

Vegna langs uppbyggingartíma er hlutfall íbúðar- og atvinnuhúsnæðis fyrir 

hverfið í heild breytingum undirorpið og skulu töluleg markmið endurskoðuð 

eftir því sem hverfið byggist. 

Byggðarreitir skiptast eftir þéttleika í tvennt, A og B. Reitir eða hlutar reita 

sem næst bæjargötunni liggja, táknaðir með A, aðrir reitir / reitahlutar eru 

táknaðir með B. 

Í reitum / reitahlutum A er gert ráð fyrir blandaðri byggð íbúða, verslana og 

þjónustu, en í hluta B íbúðarbyggð. Gert skal ráð fyrir að verslana- og 

þjónustuhúsnæði liggi að bæjargötunni. 

 

 

• 3. , 4. og 5. Grunnskólalóðir, Leikskólalóðir og Aðrar stofnanir 

Staðsetning helstu stofnana hverfisins er ákvörðuð í rammaskipulagi 

samkvæmt kafla 5. STOFNANIR, LEIKVELLIR OG STÍGAR. Gefnar eru 

upp leiðbeinandi lóðarstærðir fyrir stofnanirnar. Nánari hús- og landrýmisþörf 

skal skilgreind í tengslum við deiliskipulagsvinnu. Í töflu 1 er flatarmál 

stofnanalóðar innan byggðarreits dregið frá flatarmáli reitsins. Viðkomandi 

byggðarreitur skal engu að síður deiliskipulagður sem ein heild að 

stofnanalóð meðtaldri. 

Heildarstærð stofnanalóða innan reita er um 10,7 ha. 

 

 

• 6. Opin svæði 

Hér er átt við stærri opin svæði, svo sem Naustagil, Stekkjargil, Tjarnarhól, 

íþróttasvæði og helstu svæði milli byggðarreita. þessi svæði nýtast sem 

náttúru-, leik-, eða almenn útivistarsvæði. Hverfisvellir eru taldir með (ath. að 

einn hverfisvöllur er í reit 27, brekkubyggð). 

Heildarstærð opinna svæða er um 28,7 ha. 

7. Svæði fyrir ytri þjónustu 

Hér er átt við þjónustu aðra en þjónustu skv. lið 2 sem er hugsuð sem 

hverfisþjónusta. Svæði fyrir ytri þjónustu liggur utan byggðarreita í jaðri 

hverfisins skv. uppdráttum.  

Heildarstærð ytri þjónustu er um 0,6 ha. 

 

 

2.5.3 Skýringar við töflu 1 
Tölulegar upplýsingar sem fram koma á korti R3, bls. 21, og töflu 1, bls. 18, eru 

leiðbeinandi og ætlaðar til að auðvelda yfirsýn og stýringu uppbyggingar 

hverfisins. 

Heildarstærð byggðarreita (miðað við ytri mörk) að frádregnum stofnanalóðum 

(nettó) er 103,6 ha.  

 

Dálkar  : 
 

• Stærðir ha 

 
Stærðir 
Heildarstærðir byggðarreita miðað við ystu mörk sbr. R3 Þéttleiki byggðar. 

 

• Stofnanir 

 

Stærð svæða innan byggðarreita sem dragast frá við útreikning þéttleikatalna. 

Um er að ræða stofnanir og í reit 27 hverfisvöll. 

 

• Þéttleiki A 

 

Stærð ha 
Flatarmál byggðarreita eða hluta byggðarreita sem liggja að bæjargötu með 

þéttri byggð. 

Heildarflatarmál lands:   29,9 ha 

 

Íbúðafjöldi 
Flatarmál byggðarreita eða hluta byggðarreita sem liggja að bæjargötu með 

þéttri byggð. Íbúðaþéttleiki: 30-35 íbúðir/Ha 

Íbúðafjöldi á þéttleikasvæði A:  837-987 íbúðir 

 
 
 
Þjónusta m² 
Uppgefnir fermetrar þjónustu ekki bindandi fyrir hvern reit, heldur 

vísbending um þyngdarpunkta í þjónustustarfsemi hverfisins.  

(Íb.fj.) er sá fjöldi íbúða sem samsvara fermetrum þjónustu hvers reits. 

Heildarflötur þjónustuhúsnæðis:7.500 m², sem samsvarar 60 íbúðum 

 

Dæmi: 
Í byggðarreit 7 er hluti A 3,2 ha. Fjöldi íbúða er 92-108 og fermetrar 

þjónustuhúsnæðis 500 m², sem umreiknaðir eru 4 íbúðir. Ef þjónusturými er 

t.d. aukið í 1.000 m² fækkar íbúðum um fjórar í 88-104. 

 

 

• Þéttleiki B 

 

Stærð ha 

Flatarmál annarra byggðarreita eða hluta byggðarreita en þeirra, sem liggja að 

bæjargötunni. 

Heildarflatarmál lands:   73,7 ha   

 

Íbúðafjöldi 
Fjöldi íbúða fyrir hvern reit. 

Heildarfjöldi íbúða:   1106-1843 íbúðir 

 

 

 

• Íbúðafjöldi 

 

Heildarfjöldi íbúða (þéttleiki) fyrir hvern reit að frádregnu þjónusturými.  
 

Heildarfjöldi íbúða:   1943-2829íbúðir 

Meðaltal    2374 íbúðir 

 

 

7.500 m² verslunarhúsnæðis reiknast sem :      7.500m² /125 m²(íbúð)  = 60 íbúðir 

 

Meðalþéttleiki er innan byggðarreita Naustahverfis er : 

1943-2829 íbúðir/103,6 ha = 18,8-27,3 íbúðir/ha. 

3. UMFERÐARMÁL  

3.1  Inngangur 
Áður fyrr byggðust borgir og bæir um gatnanet þar sem götur voru sem næst 

jafngildar að stærð og gerð og tengdar langs og þvers. Þannig fyrirkomulag leiddi 

af sér nokkuð jafna umferð um gatnakerfið og einfaldar leiðir milli áfangastaða. 

Með aukinni umferð reyndist erfitt að stýra umferðarflæði enda yfirbragð stórra 

umferðaræða og íbúðargatna svipað. Afleiðingarnar urðu oft erfiðir álagspunktar 

þar sem síst skyldi. Svar við þessum ágöllum var flokkun gatna, sem allt 

gatnaskipulag seinni ára byggist á. Þessi gerð gatnaskipulags hefur leitt til aukins 

umferðaröryggis í vaxandi bílaumferð borga og bæja. Flokkuðu gatnakerfi hefur 

aftur á móti fylgt breyting á bæjar- og borgarumhverfi. Bæjarmyndin hefur 

aflagast við umferðarþyngstu göturnar, stofnbrautir, tengibrautir og safngötur. 

Þar verður göturýmið að engu. Íbúðarhús mega hvorki standa við slíkar götur né 

hafa aðkomu frá þeim og svæði umhverfis þær verða auðn og einskis manns land. 

Flokkað gatnakerfi hefur einnig víða leitt af sér óþarflega flóknar og langar leiðir 

á milli áfangastaða. 

Flokkuðu gatnakerfi má líkja við dragá frá upptökum til ósa. Fljótið samsvarar 

stofnbraut, árnar sem renna í fljótið tengibrautum, lækirnir sem renna í árnar 

safngötum og lækjarsprænurnar sem renna í lækina samsvara húsagötum. Þetta er 

gott kerfi fyrir vatn þar sem rennslið er í eina átt en síðra fyrir margslungna 

bílaumferð borga og bæja.  

3.2  Markmið og meginhugmynd 
Markmið með umferðarskipulagi Naustahverfis er öruggt og einfalt gatnakerfi og 

markviss formun útirýma, gatna og torga.  

Í gatnaskipulagi Naustahverfis á að sameina skýrleika gatnanetsins og 

umferðaröryggi flokkaða gatnakerfisins. Fyrirkomulagið á að uppfylla kröfu um 

að komast greiðlega og örugglega á milli staða og gera mögulegt að byggja góð 

bæjarrými að nýju. Götur hverfisins skulu markvisst mótaðar til að stýra 

umferðarþunga.  

 

 

 

 

3.3 Gatnakerfi 
Sjá kort R4 Gatnakerfi og þjónusta, bls. 22. 

 

Gatnakerfi Naustahverfis er tvískipt. Annarsvegar er innra net með íbúðargötum, 

en það er hér samnefnari fyrir bæjargötu og húsagötur. Hinsvegar eru safngötur 

sem tengjast megingatnakerfi bæjarins. Góð tengsl eru á milli gatnanetsins og 

safngatnanna. Allsstaðar í hverfinu er stutt í safngöturnar, sem sameinast í 

Mjólkursamlagsvegi, tengibraut norðanmegin við Naustahverfi. Akandi 

vegfarandi getur því annaðhvort valið að þræða hverfið eftir gatnanetinu eða 

velja næstu safngötu og komast greiðlega til eða frá hverfinu.  

Húsagötur skulu mótaðar með hraðahindrunum sem falla að umhverfinu. Lífleg 

útfærsla bæjargötunnar er hraðatakmarkandi og miðar, ásamt skipan ytra 

gatnakerfis, að því að hindra óþarfa gegnumakstur. Bæjargatan, sem er íbúðar- og 

þjónustugata og húsagötur verða 30 km svæði.  

Á korti R4 er gatnanet (íbúðargötur) táknað með rauðum lit. Breið lína táknar 

bæjargötuna, grönn heil lína táknar götur meðfram norðurjaðri byggðarreita og 

brotin lína táknar götur, sem tengja saman einstaka byggðarreiti; hnýta saman 

gatnanetið. Síðast töldu göturnar eru hluti af innra gatnakerfi reitanna og er lega 

þeirra á korti R4 leiðbeinandi. Þess skal gætt að þær standist ekki á, milli 

einstakra reita. Þær mega ekki mynda beina samfellda leið milli margra reita, 

heldur eiga þær aðeins að vera möguleiki fyrir íbúa hverfisins að þræða sig frá 

einum reit til annars og jafna álag gatnanetsins (bæjargötu og húsagatna).  

Fyrirkomulag innra gatnakerfis byggðarreita ákvarðast í deiliskipulagi hvers 

reits. 

3.3.1  Umferðaröryggi 
Þó vikið sé frá flokkun gatnakerfis að nokkru leyti, er rík áhersla lögð á að 

tryggja umferðaröryggi. Samspil flokkaðs gatnakerfis og gatnanets gefur kost á 

góðu umferðaröryggi án þess að bæjarmyndinni sé spillt. 

Skipulag gatna og fyrirkomulag gatnamóta verður þannig að sem minnst hætta 

verði á slysum. Til þess að forðast hraðakstur verða gerðar ráðstafanir með 

beygjum og þrengingum, studdar af mannvirkjum og gróðri. Hraðahindrandi 

aðgerðir skulu vera innbyggðar í skipulag og falla eðlilega að umhverfinu.  

Leiðir að umferðaröryggi: 
• Íbúðargötur og umhverfi þeirra verði hannaðar sem 30 km svæði. 

• Safngötur að bæjargötunni eru sérstaklega mótaðar til að halda 

umferðarhraða niðri. 

• Hraðahindranir verði þar sem stígar skera götur. 

• Þrengingar verði við strætisvagnabiðstöðvar sem hægja á umferð.  

• Forðast skal langa beina kafla húsagatna.  

• Yfirbragð og gerð íbúðar- (húsagatna og bæjargötu) og safngatna verður 

mismunandi, svo vegfarendur eigi auðveldara með að átta sig á eðli og 

aðstæðum.  

• Ákvæði um staðsetningu bílastæða miða að bættu umferðaröryggi og  betra 

göturými. 

3.3.2  Bílastæði 

Tvö bílastæði skulu tilheyra hverri íbúð. Við staðsetningu þeirra skal hafa 

eftirfarandi að markmiði: 

Stuðla skal að heilsteyptri götumynd íbúðagatna (húsagatna og bæjargötu) og 

skörpum aðskilnaði gangandi og akandi vegfarenda; þægilegu bæjarrými og 

umferðaröryggi. Umferð bíla yfir gangstéttir skal haldið í lágmarki.  

Til þess að fylgja þessu eftir má forgangsraða bílastæðum hverrar íbúðar á þann 

veg að annað stæðið sé sem næst íbúð (húsmegin við gangstétt) en hitt getur 

verið fjær (handan gangstéttar). Á skýringarmynd S3 eru sýnd mismunandi dæmi 

um bílastæði. Skýringarmyndin gildir fyrir norðurjaðra reita en tilhögun 

bílastæða gildir fyrir allt hverfið.  

 

Eignarhald má leysa með mismunandi hætti: 

• Kvöð verði um gangstétt (bæjarland) gegnum lóð þannig að bílastæði eða 

hluti bílastæða hafni handan gangstéttarinnar. 

• Lóð skiptist í húsalóð og P-lóð, bílastæðalóð. P-lóð getur annaðhvort tilheyrt 

einni íbúð (1-2 bílastæði) eða verið sameiginleg bílastæðalóð margra íbúða. 

P-lóð getur verið handan gangstéttar (götumegin) eða milli húsa. 

 

Fjöldi bílastæða fyrir verslun, þjónustu og stofnanir skal vera samkvæmt 

ákvæðum Aðalskipulags Akureyrar 1998-2018. Hvatt er til þess að bílastæðaþörf 

við bæjargötuna sé leyst a.m.k. að hluta til með safnbílageymslum. Þetta tryggir 

þéttari byggð og betra umhverfi. 

Á svæði fyrir ytri þjónustu er gert ráð fyrir stæðum fyrir stóra bíla og vinnuvélar. 

Í deiliskipulagi skal sýnd staðsetning og fjöldi bílastæða. 

 

3.3.3  Hljóðvist 
Við deiliskipulag hverfisins skal huga að hljóðvist og sýna lausnir til að draga úr 

umferðarhávaða þar sem þess gerist þörf. Sérstaklega þarf að huga að 

bæjargötunni. Bent skal á að takmörkun ökuhraða  (30 km/klst.) dregur verulega 

úr hljóðvandamálum. 

Ráðstafanir vegna umferðarhávaða þarf að gera meðfram Mjólkursamlagsvegi 

(tengibraut) og safngötu frá gatnamótum við Mjólkursamlagsveg að Naustagili.  

Af safngötum hverfisins verður umferðarþungi mestur á safngötu B. Þar þarf að 

kanna hljóðvist sérstaklega. 

Í bæjargötunni má leysa hljóðvist utanhúss með hljóðtálmum í götunni (sem næst 

hljóðgjafanum) og veggjum umhverfis lóðir sem verða hluti af hönnun hvers 

húss. Sjá kort R2 Bæjarrými og skýringarmynd S4. Ekki skal gert ráð fyrir 

jarðvegsmönum eða öðrum fyriferðarmiklum hljóðtálmum. Hljóðvist innanhúss 

verði leyst með byggingartæknilegum aðgerðum þar sem þess gerist þörf. 

3.3.4  Snjómokstur 
Við skipulagningu og gerð allra gatna hverfisins skal kappkostað að auðvelda 

snjómokstur. Meðfram hverri götu verði rein sem getur tekið við snjóruðningi og 

götur endi þannig að auðvelt sé að ryðja út úr þeim. 

3.3.5  Hjólastígar 
Hjólreiðanotkun hefur aukist á undanförnum árum. Reiðhjólið er ekki lengur 

einungis til skemmtunar heldur farartæki hversdagsins. Naustahverfi er nálægt 

miðbæ Akureyrar og stórum vinnustöðum t.d. Fjórðungssjúkrahúsinu, VMA og 

Menntaskólanum á Akureyri. Sérstakar hjólaleiðir verða við ytra stígakerfi í 

tengslum við eða meðfram öðrum umferðarleiðum hverfisins, samkvæmt 5.5 

Göngu- og hjólaleiðir. 

 

3.4  Almenningssamgöngur 
Íbúðaþéttleiki Naustahverfis er grundvöllur fyrir góðar almenningssamgöngur. Í 

rammaskipulagi er sett fram tillaga að leið strætisvagna um hverfið fullbyggt. Á 

fyrri stigum uppbyggingarinnar er gert ráð fyrir að mynda megi hringakstur um 

hverfið um bæjargötuna, safngötu í brekkubrún og safngötur sem tengja þær.  

Miðað er við 400m hámarksfjarlægð í biðstöðvar strætisvagna. Biðstöðvarnar 

tengjast stígakerfi hverfisins. 

4. VERSLUN OG ÞJÓNUSTA 
Sjá kort R4 Gatnakerfi og þjónusta, bls. 22. 

4.1  Markmið 
Markmið rammaskipulagsins er að gefa möguleika á eðlilegum vexti verslunar-, 

þjónustu- og stofnanarýmis samhliða íbúðauppbyggingu hverfisins. Þessu er 

framfylgt með blandaðri byggð hverfisþjónustu og íbúða næst bæjargötunni.  

Blöndun íbúðar- og þjónustubyggðar gefur ennfremur fyrirheit um fjölbreytt 

bæjarrými, minni fjarlægðir milli íbúða og hverfisþjónustu og dregur þar með úr 

bílaumferð. 

 

4.2  Uppbygging og sveigjanleiki 
Naustahverfi mun byggjast upp á löngum tíma og þörf fyrir þjónustu fyrir allt 

hverfið í heild er að nokkru ófyrirsjáanleg. Í fyrirkomulagi blandaðrar byggðar er 

fólginn sveigjanleiki sem hentar vel í uppbyggingaráætlun Naustahverfis. 

Hlutfall milli verslunar-/þjónustuhúsnæðis og íbúðarhúsnæðis getur tekið mið af 

þörf og eftirspurn í uppbyggingu hverfisins án þess að bæjarmynd skerðist. 

 

Áhersla er lögð á hlutverk bæjargötunnar sem þungamiðju og er því 

hverfisþjónustu beint að henni. Íbúðaþéttleiki er mestur næst bæjargötunni. 

Húsnæði við bæjargötuna verður því heppilegur kostur fyrir rekstur verslunar og 

þjónustu. Á korti R4 eru sýndir staðir við bæjargötuna sem einkum er ætlað að 

hýsa slíka starfsemi. Helstu stofnanir hverfisins eru við torgin og er stærstu 

þjónustueiningum einnig beint þangað. 

 

4.3  Ytri þjónusta 
Á svæði sem afmarkast af safngötu á brekkubrún til vesturs og 

Mjólkursamlagsvegi til norðurs og austurs er land fyrir starfsemi, sem krefst 

margra bílastæða og góðrar tengingar við gatnakerfi bæjarins, t.d. fyrir 

stórmarkað og bensínstöð. 

 

 

 

 

 

 

 

 

 

 

 

 

 

 

 

 

 

Mynd 5, torg II, séð til norðurs. 

5. STOFNANIR, LEIKSVÆÐI OG STÍGAR 
Sjá kort R5 Stofnanir, leiksvæði og stígar, bls. 23. 

5.1  Markmið 
Markmið með staðsetningu stofnana, leiksvæða og stíga er að íbúar hverfisins 

eigi sem greiðastan aðgang. Ennfremur er mikilvægt að stofnanabyggingar og 

lóðarútfærslur skóla, leikskóla og leikvalla styrki bæjamynd hverfisins. Kostur er 

að það mannlíf sem fylgir t.d. skólum, æskulýðsmiðstöð og kirkju auðgi 

bæjargötuna.  

Í rammaskipulaginu eru helstu stofnanir og leiksvæði staðsett. Ef lega þeirra er 

breytist við nánari útfærslu er mikilvægt að markmiðum sé fylgt eftir. 

 

5.2  Stofnanir 

5.2.1  Grunnskólar 

Í Naustahverfi verða tveir grunnskólar. Við staðsetningu þeirra er eftirfarandi haft 

að leiðarljósi: 

• Lágmarksfjarlægð verði frá heimilum hverfisins í skóla, annar þeirra verði 

miðsvæðis í nyrðri hluta hverfisins og hinn miðsvæðis í syðri hluta. 

• Skólarnir verði í góðum tengslum við megingönguleið Naustahverfis sem 

liggur eftir bæjargötunni. 

• Húsakostur og lóðir grunnskóla, sérstaklega félags- og íþróttaaðstaða, geti 

nýst félagsstarfsemi utan skólatíma (sjá einnig 5.3 Íþróttir og félagsstarf). Því 

er mikilvægt að skólarnir liggi í alfaraleið, enda í anda rammaskipulags að 

safna þjónustustarfsemi að bæjargötunnni og að stærri byggingar afmarki 

helstu bæjarrými hennar.  

 

Rammaskipulagið gerir ráð fyrir grunnskólum í byggðarreit 3 og 19 og munu þeir 

standa við tvö af þremur torgum bæjargötunnar. 

5.2.2  Leikskólar  

Gert er ráð fyrir fimm leikskólum í Naustahverfi eða sem næst einum leikskóla 

fyrir hverjar 400 íbúðir. Við staðsetningu þeirra er eftirfarndi haft í huga: 

• Dreifing verði sem jöfnust með tilliti til íbúafjölda og fjarlægða. 

• Bílaaðkoma að leikskólum verði frá bæjargötunni eða safngötum til þess að 

forðast umferðarálag í húsagötum. 

 

 

 

 

• Einn leikskóli verði nálægt hvorum grunnskóla svo að samræma megi að 

einhverju leyti akstur grunnskóla- og leikskólabarna. Leikskólar við 

bæjargötuna styrkja ennfremur þjónustuhlutverk hennar. 

• Umhverfi leikskólanna fimm verði fjölbreytilegt, í líflegu bæjarrými eða í 

tengslum við gróðursvæði. 

 

Leikskólarnir verða á eftirfarandi stöðum: Tveir við torg (I, III) bæjargötunnar, 

einn á opnu svæði við Naustagil, einn í nágrenni Stekkjargils og einn í 

brekkubyggð. 

5.2.3  Aðrar stofnanir  

Í hverfinu er gert ráð fyrir kirkju og safnaðarheimili, heilsugæslu, 

bókasafnsútibúi og bíói/æskulýðsmiðstöð. Kirkju og safnaðarheimili er valinn 

staður í suðurhluta Naustahverfis við torg III. Heilsugæsla, bókasafnsútibú og 

bíó/æskulýðsmiðstöð verða við torg II. Hluti af reit nr.9 verður safnasvæði. 

 

5.3  Íþróttir og félagsstarf 
Áhersla er lögð á samþættingu skóla-, íþrótta-, tómstunda- og félagsstarfs og 

hagkvæma nýtingu mannvirkja. Staðarval grunnskóla ræðst meðal annars af 

þessu (sjá einnig 5.2.1 Grunnskólar). 

Gera skal ráð fyrir að íþrótta-, tómstunda- og félagsstarf í hverfinu geti farið fram 

að einhverju leyti í félagsaðstöðu grunnskólanna. Af öðrum stofnunum sem hýst 

geta félagsstarfsemi má nefna kirkju, safnaðarheimili og æskulýðsmiðstöð. Við 

deiliskipulag og hönnun framantaldra stofnana skal huga að margvíslegum notum 

þeirra. 

Sérstakt íþróttasvæði með völlum til almenningsnota verður í norðvesturhorni 

Naustahverfis. Helstu ástæður eru: 

• Flatt land.  

• Góð tengsl við útivistarstíga og golfsvæði. 

• Liggur vel við meginumferðarleiðum núverandi byggðar Akureyrar og 

framtíðarbyggðar Naustahverfis.  

• Nálægð við KA-svæði býður upp á möguleika á samnýtingu.  

• Nýtist illa sem byggingarland vegna mikillar jarðvegsdýptar.  

5.4 Vellir  

5.4.1  Grenndarvellir 

Leið milli heimilis og leikvallar fyrir yngri börn (að 10 ára aldri) skal vera stutt 

og örugg. Fjarlægðarviðmiðun um 200 metra skal höfð til hliðsjónar, en 

megináhersla er lögð á öruggar, skjólgóðar og skemmtilegar leiðir að leikvöllum. 

Við deiliskipulagningu skal huga að öryggi og skjólmyndun valla og að þeir snúi 

vel við sólu. Innra stígakerfi og grenndarvellir skulu mynda samfellt net um 

íbúðarbyggðina.  

Staðsetning grenndarvalla á korti R5 er leiðbeinandi. Ef deiliskipuleggjendur 

gera ráð fyrir annarri staðsetningu, innan eða utan byggðarreits, skal viðmiðun 

rammaskipulags um fjarlægð framfylgt. 

5.4.2  Hverfisvellir  

Í Naustahverfi skal stuðlað að margvíslegri leikja- og afþreyingaraðstöðu fyrir 

eldri krakka (10 - 15 ára). Í rammaskipulaginu eru valin ólík svæði, sem bjóða 

upp á mismunandi útfærslur hverfisvalla. Eldri krakkar, sem ekki eru háð völlum 

næst heimilunum, geta því leitað uppi aðstöðu sem er þeim helst að skapi og 

hæfir áhugamálum þeirra. Vellir sem flokka má sem hverfisvelli geta verið 

mismunandi að stærð og gerð, eftir því sem staðsetning og notkunarmöguleikar 

bjóða upp á. Hverfisvellir við skólalóðirnar tvær bjóða upp á samnýtingu fyrir 

skólastarf og leik. Auk hefðbundinna valla með gras-, malbiks- eða 

malaryfirborði eru settar fram hugmyndir um “ boltabúr” t.d. fyrir körfubolta og 

aðstöðu til hjólabretta- og línuskautaiðkana meðfram bæjargötunni. Einnig er 

tillaga um “ tilbúið” landslag með tjörn og eyju norðan við Tjarnarhól. Í 

norðurbrekku hans blasir miðnætursólin við að sumarlagi og þar mætti hugsa sér 

útileikhús o.fl.  

Leitast er við að dreifing hverfisvalla verði sem jöfnust og er 400 metra fjarlægð 

milli heimilis og næsta vallar höfð til hliðsjónar. 

5.4.3  Boltavellir 

Gert er ráð fyrir íþróttasvæði í norðvesturhorni hverfisins með sérhæfðum völlum 

af ýmsu tagi (sjá 5.3 Íþróttir og félagsstarf). Þörf fyrir boltavelli í hverfinu verður 

fullnægt að öðru leyti með íþróttaaðstöðu á skólalóðum og hverfisvöllum. Þetta 

skal sérlega haft í huga við deiliskipulag og hönnun skólalóða, ekki síst þeirrar 

syðri, með tilliti til fjarlægðar frá íþróttasvæði í norðvesturhluta. 

 

 

 

 

5.4.4  Starfsvellir 
Í opnu svæði við Naustagil er fyrirhugað að núverandi tún haldist að miklu leyti 

eins og greint er frá í kafla 6. UMHVERFI OG NÁTTÚRA. Ræktunarreitir fyrir 

skólagarða falla vel að hugmyndum rammaskipulags um yfirbragð þessa svæðis, 

en í tengslum við þá er einnig gert ráð fyrir byggingarvelli. Starfsvöllur gæti 

verið rekinn sem eins konar bújörð, jafnvel með húsdýrahald í smáum stíl. 

Athuga þarf hvort nýta megi núverandi byggingar á þessu svæði (Naust II) í 

tengslum við slíka starfsemi. 

 

5.5  Göngu- og hjólaleiðir 
Innra stígakerfi og gangstéttir meðfram húsagötum, sem ákvarðast í 

deiliskipulagi, skulu mynda samfellt net um byggðina.  

Ytra stígakerfi liggur eftir meginleið hverfisins, bæjargötunni, í jöðrum hverfis að 

náttúru og útivistarsvæðum og einnig þvert á svæðið á nokkrum stöðum í skjóli 

trjábelta.  

Naustagil verður brúað. Göngu- og hjólaleið verður undir brúna og tengir 

brekkubyggð aðalhverfinu. 

 Breidd stíganna skal henta fyrir hjólreiðar og göngu. Ytra stígakerfi mun liggja 

að helstu völlum, skólum, leikskólum og útivistarsvæðum og skal innra 

stígakerfi/gangstéttir tengjast því. 

Reiðstígur verður sunnan og vestan Naustahverfis. 

6. UMHVERFI OG NÁTTÚRA 
Sjá kort R1 rammaskipulag, bls. 19. 

6.1  Markmið 
Eftirfarandi markmið eru sett fram um náttúru og umhverfismál: 

• Byggðin taki mið af landslagseinkennum staðarins. 

• Stuðla skal að samspili bæjar og náttúru, íbúar hverfisins eigi auðvelt með að 

nálgast náttúruna sem umlykur hverfið.  

• Varðveita skal vistkerfi svæðisins sem mest. Stuðla skal að náttúrlegu flæði 

lækja um svæðið og tryggja að yfirborðsvatn í leysingum eigi greiða leið til 

sjávar. 

• Naustahverfi fái fljótt það gróðursæla yfirbragð, sem bæjarmynd Akureyrar 

státar af. 

• Draga skal úr mengun bíla og stuðla að fjölbreyttum ferðamáta um hverfið.  

 

6.2  Landslag og byggð 
Með skipulagi sem byggir á lestri í landið er m.a. kappkostað að viðhalda og 

styrkja landslagseinkenni staðarins og tengja byggðina við útivistarsvæðin. 

Niðurröðun byggðarreita og fyrirkomulag gróðurs, bygginga og opinna svæða er 

niðurstaða þessa. 

 

6.3.  Umhverfismál 
Í Naustahverfi er lögð áhersla á þétta byggð innan afmarkaðra reita, mikinn 

gróður, blöndun íbúðar- og þjónustubyggðar, einfalt og markvisst gatnakerfi, 

ásamt góðum almenningssamgöngum og stígakerfi. Gróðursæll bær með einföldu 

og góðu gatna- og stígakerfi stuðlar að orkusparnaði og minni mengun.  

Í deiliskipulagi skal afmarka sérstaka staði þar sem koma má sorpi í 

endurvinnslu. Þeir skulu vera í göngufæri við íbúðir. 

 

 

 

 

 

 

 

 

 

 

 

Mynd 6, snið, við Naust II. 

 

6.4  Trjágróður og skjólbelti 
Mikil áhersla er lögð á trjárækt í Naustahverfi. Trjágróðurinn gefur hverfinu 

fallega ásýnd. Hann hefur góð áhrif á veðurlag og loftgæði og bindur koltvíoxíð.  

Trjábelti við safngötur, þvert á hverfið milli austurs og vesturs, verða eitt af 

aðaleinkennum hverfisins. Núverandi trjábelti við Naust II mun standa áfram. 

Auk jákvæðra umhverfisáhrifa er trjábeltunum ætlað að styrkja heildaryfibragð 

og sýna umfang Naustahverfis áður en það er fullbyggt.  

Tré verða ennfremur gróðursett í gróðursvæðin meðfram safnbraut á brekkubrún 

og við götur til þess að undirstrika göturými. 

Við deiliskipulag skal taka tillit til trjágróðurs sem fyrir er á svæðinu og stuðla að 

trjárækt í byggð. 

 

Trjábelti, sjá kort R1 rammaskipulag. 

6.5  Opin gróður- og útivistarsvæði 
Í Naustahverfi verða opin svæði samfelld, bæði milli norðurs og suðurs með 

brekkunni vestur af safngötu á brekkubrún og einnig milli austurs og vesturs með 

opnu svæði við Naustagil og Stekkjargili. Gróðursvæðin tengjast Kjarnaskógi og 

útivistar- og skógræktarbeltinu sem umlykur Akureyri og um þau verða greiðar 

leiðir að útivistarsvæðunum í jaðri bæjarins. 

Í opnum svæðum við Naustagil og Stekkjargil, sem skera byggðina, skal 

kappkosta að halda landi óhreyfðu. Lækir og gil skulu varðveitt sem kostur er. 

Með þessu nást samfelld gróin svæði meðfram helstu lækjum hverfisins. 

Óráðstöfuðu landi milli byggðarreita skal ekki spillt. 

 

 

6.5.1  Opið svæði við Naustagil 
Í Naustahverfi gengur grænn geiri, opið svæði við Naustagil, í gegnum hverfið, 

afmarkaður að sunnan- og norðanverðu með núverandi og fyrirhuguðum 

trjábeltum. Núverandi tún halda sér. Ekki er gert ráð fyrir öðrum gróðri en 

einstaka trjálundi og lágvöxnum runnum. Forðast skal óþarfa rask á umhverfi 

Naustagils. Göngu- og hjólaleið verður undir brú safngötunnar á brekkubún sem 

tengir brekkubyggð aðalhverfinu. Vanda þarf sérstaklega til brúarinnar og taka 

þarf tillit til fornminja. 

 

 

6.5.2  Stekkjargil 
Umhverfis Stekkjarlæk sem rennur í Stekkjargil verður opið gróið svæði. Stefnt 

er að því að varðveita lækjarfarveginn eins og kostur er. Lækurinn hefur stórt 

vatnasvæði og breytist í á í vorleysingum. Til þess að halda aftur að vatninu þarf 

að byggja varnir. Vel þarf að standa að verki svo varnarmannvirkin verði til 

prýði. 

 

 

6.5.3  Tjarnarhóll 
Naustatjörn, norðan Tjarnarhóls, verður endurgerð. Hún mun þjóna hlutverki 

miðlunarlóns og taka við vatni í vorleysingum. Svæðið norðan í 

Tjarnarhólsrananum er hugsað til leikja og skemmtunar, t.d. með gróðri, völlum 

og t.d. útileikhúsi sbr. 5.4.2 Hverfisvellir. 

 

 

 

 

 

 

 

 

 

 

 

 

 

 

 

 

 

 

 

 

Mynd 7, núverandi trjábelti við Naust II 

7. VIÐAUKI 
 

1.1 Breytingar frá samþykktu aðalskipulagi  
Akureyrar 1998-2018 

 

Í upphafi vinnu við rammaskipulag Naustahverfis var verið leggja síðustu hönd á 

aðalskipulag Akureyrar 1998-2018. Við nánari vinnslu hefur rammaskipulagið 

tekið eftirfarandi breytingum frá gildandi aðalskipulagi 

1. 

Í rammaskipulagi er lagt til að tengibrautin á brekkubrún samkv. tillögu að 

aðalskipulagi 1998-2018 verði breytt í safngötu. Forsendan fyrir þessari 

breytingu er að umferðin suður úr Naustahverfi mun verða lítil. Gatan mun fyrst 

og fremst þjóna hverfinu og umferð úr því er aðallega til norðurs. Kostirnir við 

þessa breytingu eru miklir, það fæst meira byggingarland á mjög 

eftirsóknarverðu svæði (helgunarsvæði götu minna), meira samhengi fæst í 

byggðina og gatnagerð verður einfaldari og ódýrari.  

Gatan verður safngata í fyrsta flokki í norðurenda en lækkar í annan flokk þegar 

sunnar dregur. Leiðin út úr hverfinu til suðurs verður einnig annars flokks 

safngata. Í norðurenda götunar, frá gatnamótum við Mjólkursamlagsveg að fyrstu 

safngötu frá norðri, þarf gatan að geta borið ca.15.000 bíla umferð á sólarhring, 

en umferðarþungi götunar fer ört minnkandi þegar sunnar dregur. Umferð frá 

fyrstu safngötu að annari verður ca.10.000 b.u.á.d. og lækkar síðan í ca. 5.000 

b.u.á.d. Því er engin þörf á götu með burðargetu tengibrautar suður úr hverfinu. 

Brú yfir Naustagil verður þó áfram. Huga þarf sérstaklega að gatnamótum við 

Mjólkursamlagsveg þannig að umferðinni verði beint niður á Drottningabraut en 

ekki Þórunnarstræti.  

 

 

 

 

 

 
 

 

 

 

 

2. 
Vegna minniháttar breytinga á uppröðun reita er lega safngatna svæðisins önnur 

en sýnd er á aðalskipulagi. 

3. 

Stofnanasvæði hefur breyst, fyrirhugaður skóli norður af opnu svæði við 

Naustagil hefur færst til norðurs. 

4. 
Brekkubyggð breytist úr blandaðri landnotkun í íbúðarsvæði. 

5. 
Reitur fyrir ytri þjónustu breytist úr blandaðri landnotkunn í verslunar- og 

þjónustusvæði. 



T A F L A   1   -    N A U S T A H V E R F I   -  Þ É T T L E I K I   -   Y F I R L I T

REITUR STÆRÐ  STOFNANIR OG OPIN SVÆÐI   ÞÉTTLEIKI A    ( 30-35 ÍBÚÐIR/Ha )     ÞÉTTLEIKI B  ( 15-25 ÍBÚÐIR/Ha )   SAMTALS  

 STÆRÐ  STÆRÐ    ÍBÚÐAFJÖLDI   ÞJÓNUSTA   STÆRÐ     ÍBÚÐAFJÖLDI   ÍBÚÐAFJÖLDI
Ha Ha m² (ÍB.FJ.) Ha

1 4,9 4,9 74 - 123 74 - 123
2 6,3 0,5 leikskóli 2,7 73 - 87 1000 8 3,1 47 - 78 120 - 164
3 3,9 2,0 skóli 1,9 29 - 48 29 - 48
4 2,4 2,4 36 - 60 36 - 60
5 3,5 1,8 50 - 59 500 4 1,7 26 - 43 76 - 102
6 3,5 3,5 53 - 88 53 - 88
7 3,2 3,2 92 - 108 500 4 92 - 108
8 3,3 1,7 49 - 58 250 2 1,6 24 - 40 73 - 98
9 3,3 2,1 safnasvæði 1,2 18 - 30 18 - 30

10 4,3 1,7 49 - 58 250 2 2,6 39 - 65 88 - 123
11 6,0 0,6 æskulýðsmiðst./bíó 2,4 64 - 76 1000 8 3,0 45 - 75 109 - 151
12 3,2 1,6 42 - 50 750 6 1,6 24 - 40 66 - 90
13 3,2 1,7 49 - 58 250 2 1,5 23 - 38 72 - 95
14 2,8 1,4 40 - 47 250 2 1,4 21 - 35 61 - 82
15 5,3 2,0 58 - 68 250 2 3,3 50 - 83 108 - 151
16 4,6 1,6 46 - 54 250 2 3,0 45 - 75 91 - 129
17 4,4 1,7 49 - 58 250 2 2,7 41 - 68 90 - 125
18 4,8 2,1 55 - 66 1000 8 2,7 41 - 68 96 - 133
19 4,4 2,7 grunnskóli 1,7 26 - 43 26 - 43
20 3,7 1,6 44 - 52 500 4 2,1 32 - 53 76 - 105
21 4,0 1,3 kirkja (0,8), leiksk.(0,5) 1,1 33 - 39 1,6 24 - 40 57 - 79
22 4,4 1,6 44 - 52 500 4 2,8 42 - 70 86 - 122
23 3,5 3,5 53 - 88 53 - 88
24 3,6 0,5 leikskóli 3,1 47 - 78 47 - 78
25 1,4 1,4 21 - 35 21 - 35
26 3,7 3,7 56 - 93 56 - 93
27 10,4 1,0 leiksk.(0,5), hverf.v.(0,5) 9,4 141 - 235 141 - 235
28 2,3 2,3 35 - 58 35 - 58

ALLS 114,3 7500 ( 60 )

utan reita 1,5 1,5 leiksk.(0,5), hverf.v.(1,5)
utan reita 26,7 26,7 opin svæði

SAMTALS 142,5 38,9 29,9 837 - 987 73,7 1106 - 1843 1943 - 2829

